Ամփոփաթերթ 
“2012 թվականի ընթացքում ըստ ջրօգտագործողների ընկերությունների պետական ֆինանսական աջակցության չափաքանակները հաստատելու մասին” Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
06.03.12թ. 

N 1/4.5-2/2553-12 
	Նախագծին կից հավելվածով ներկայացված ըստ ջրօգտագործողների ընկերությունների (ՋՕԸ) նախատեսվող պետական ֆինանսական աջակցության չափաքանակները էականորեն տարբերվում են ՀՀ կառավարության 10.03.2011 թ. 2012-2016 թվականներին ջրօգտագործողների ընկերություններին ընթացիկ դրամաշնորհների տեսքով պետական ֆինանսական աջակցության տրամադրման գործընթացը կանոնակարգելու մասին N398-Ն որոշման (Որոշում) հավելված N1-ով հաստատված չափաքանակներից: Մասնավորապես.
ա) թվով 23 ՋՕԸ-ների մոտ տեղի են ունեցել պետական ֆինանսական աջակցության չափաքանակների ավելացումներ, որոնց վերաբերյալ նախագծին կից տեղեկանք N2-ում որպես պարզաբանում ընդամենը նշվել է վառելիքի, շինարարական նյութերի, պոմպակայանների սարքավորումների և  աշխատուժի վարձակալման գնաճը, նախորդ տարիների կրեդիտորական պարտքերի մարումների չնախատեսման հանգամանքը և ՀՀ կառավարության 30.10.2010թ. N1291-Ն որոշմամբ հաստատված Միջնաժամկետ ռազմավարության (Ռազմավարություն) 2.1.3.3. ենթակետի համաձայն` ՋՕԸ-ներին բյուջետային փոխառությունների չտրամադրումը:
 Այդ կապակցությամբ հարկ է նշել, որ`

- գնաճի առկայության պայմաններում անհասկանալի է մյուս թվով 21 ՋՕԸ-ների մոտ պետական ֆինանսական աջակցության չափի նվազման կամ անփոփոխ մնալու հանգամանքը,
- բյուջետային փոխառությունների չտրամադրման հետ կապված հարկ է նշել, որ Ռազմավարության 2.1.2.2. ենթակետի համաձայն փոխառությունների տեսքով ընթացիկ ֆինանսական աջակցության կարող են հավակնել այն ընկերությունները, որոնք կներկայացնեն ֆինանսական հոսքերի կանխատեսումներով ուղեկցվող փոխառությունների ժամանակին վերադարձման հնարավորությունը հիմնավորող բավարար փաստարկներ։ Մինչդեռ որևէ ՋՕԸ-ի կողմից հիշյալ պայմանը բավարարող ոչ մի փաստարկ չի ներկայացվել: Ավելին, Նախագծին կից հաշվարկներում որոշ ՋՕԸ-ների մոտ ոռոգման ջրի ինքնարժեքն ավելի բարձր է (Մարտունի, Նոյեմբերյան, Լոռու ջրանցք, Ղափան ՋՕԸ-ներ և այլն), քան Ռազմավարության 2.1.3.1 կետում նշված ոռոգման ջրի վճարը, որը և ռիսկային է դարձնում ՋՕԸ-ների բյուջետային փոխառությունների ժամանակին վերադարձնելու հնարավորությունը, 

- նախորդ տարիների կրեդիտորական պարտքերի մարումների գծով գումարների  չնախատեսման հետ կապված հարկ է նշել, որ պարզաբանման կարիք ունի Նախագծին կից պետական ֆինանսական աջակցության հաշվարկներում ՋՕԸ-ների մոտ կրեդիտորական պարտքերի մարումների ծրագրավորման մեխանիզմը: Ընդ որում Որոշման հավելված N1-ով 2012թ. թվով 5 ՋՕԸ-ների (Ամբերդ, Աշտարակ, Մասիս, Փարպի և Քասախ) համար պետական ֆինանսական աջակցություն չի նախատեսվել, իսկ Նախագծին կից հավելվածում նշված ՋՕԸ-ների համար նախատեսված պետական ֆինանսական աջակցությունն ուղղվել է կրեդիտորական պարտքերի մարումներին: Մինչդեռ որոշ ՋՕԸ-ների մոտ պետական ֆինանսական աջակցության նվազմանը զուգահեռ ավելացել է կրեդիտորական պարտքերի մեծությունը (Ազատ, Լոռու ջրանցք, Եղեգնաձոր ՋՕԸ-ներ և այլն):

բ) Նախագծին կից ներկայացված ՋՕԸ-ների ծրագրավորված ընդհանուր ծախսերի (9215048.83 դրամ) և ընդամենը գանձման հարաբերակցության (5177473.23 դրամ) արդյունքում 2012թ. ֆինանսական ճեղքվածքը շուրջ 103 մլն դրամով գերազանցում է ֆինանսական աջակցության 2012թ. չափաքանակը (3934432.0 դրամ): Բացի այդ Նախագծին կից ներկայացված պետական ֆինանսական աջակցության կրեդիտորական պարտքերի հաշվարկներում առկա են անճշտություններ: Մասնավորապես, ՋՕԸ-ների կրեդիտորական պարտքերի և հաշվարկվող ծախսերի գումարային մեծության (9215048.83) ու միայն հաշվարկվող ծախսերի (8458417.45) տարբերությունը շուրջ 10 մլն դրամով գերազանցում է տարեսկզբի (1091117.66) և տարեվերջի (344914.0) դրությամբ կրեդիտորական պարտքերի տարբերությունից (9215048.83-8458417.45=756631.38; 1091117.66-344914.0=746204.66): 
Նման պարագայում ներկայացված հաշվարկները լրացուցիչ հստակեցման և հիմնավորման կարիք ունեն:

գ) Նախագծին կից ներկայացված Տեղեկանք N2-ում Մասիս, Երևան և Գետիկ ՋՕԸ-ների մասով պետական ֆինանսական աջակցության չափաքանակների ավելացման հետ կապված, որպես հիմնավորում նշվել է նաև էլեկտրաէներգիայի ծախսի ավելացումը և հողատարածքի ընդլայնումը, մինչդեռ անհրաժեշտ ենք համարում անդրադառնալ նշված ՋՕԸ-ների 2011թ. ծրագրավորված վերը նշված տեխնիկական ցուցանիշներին, որոնք չեն տարբերվում 2012թ. նույնանուն ցուցանիշներից: Մասնավորապես. Մասիս ՋՕԸ-ի գծով պետական աջակցության նախատեսման համար որպես հիմնավորում նշվել է 2012թ. 350 հազ. կվտ/ժ էլեկտրաէներգիայի ծախսի ավելացումը, սակայն 2012թ. ծրագրավորված էլեկտրաէներգիայի ծախսը (1592 կվտ/ժ) նախատեսվել է 2011թ. ծրագրավորվածի չափով; Երևան ՋՕԸ-գծով 2011թ. համեմատ 2012թ. հողատարածքները ավելացել են 343 հա-ով, մինչդեռ արդյունքում 1 հա-ին բաժին ընկնող ջրաքանակը 2011թ. ծրագրավորված ցուցանիշի համեմատ ներկայացվել է ավելի պակաս (2011թ.` 4.025 մ3/հա, 2012թ.` 3.711 մ3/հա); Գետիկ ՋՕԸ-ի գծով որպես հիմնավորում նշվել է հողատարածքի 70 հա-ի չափով ավելացումը և 350 հազ. կվտ/ժ էլեկտրաէներգիայի ծախսի ավելացումը, սակայն 2012թ. ծրագրավորված հողատարածքի չափը (960 հա) նախատեսվել է 2011թ. ծրագրավորվածի չափով, իսկ էլեկտրաէներգիայի ծախսը 2011թ. համեմատ ավել է ծրագրավորվել 159 հազ. կվտ/ժ-ի չափով:
	Ընդունվել է: 
Ընդունվել է:

Ընդունվել է և  ներկայացվում են համապատասխան պարզաբանում-ներ:
	Կից ներկայացվող Տեղեկանք N1-ում կատարվել են համապատասխան ճշգրտումներ:
Կից ներկայացվող Տեղեկանք N1-ում կատարվել են համապատասխան ճշգրտումներ:
ՋՕԸ-ների 2012 թվականի ֆինանսական հոսքերում նախատեսված տեխնիկական պարամետրերի պլանավորումն իրականացվել է՝ հաշվի առնելով անցած տարիների փաստացի գործունեության արդյունքները: 2009 թվականից գարնան ամիսների սելավաջրերը ջրօգտագործողներին փաստացի մատակարարվել են անհատույց, ինչն արտահայտված չէ 2012 թվականի ծրագրավորված ցուցանիշներում, սակայն ազդեցություն է ունենում 2012 թվականի համար պլանավորվող տեխնիկական ցուցանիշների վրա: Այդ պատճառով “Երևան” ՋՕԸ-ի սպասարկման տարածքի ոռոգման համար ծրագրավորված 4025 խ.մ/հա միջին ծավալի փոխարեն նախատեսվել է` 3711 խ.մ/հա:

Ինչ  վերաբերում է “Մասիս” ՋՕԸ-ին, ապա ինքնաշատրվանող հորատանցքերի վրա տեղադրված 12 հատ հորիզոնական և 3 հատ խորքային պոմպերն ունեն ցածր տեսակարար ծախսեր և ՋՕԸ-ի նախորդ տարիների էլ. էներգիայի փաստացի ծախսումները հիմք ընդունելով` նախատեսվում է խնայողական միջոցառումների հաշվին ծախսել 2012 թվականի համար ծրագրավորվող 1592 հազ. Կվտ/ժ էլ.էներգիայի քանակը, սակայն նշված ՋՕԸ-ի ծախսերի ավելացման հիմք է հանդիսանում վերը նշված 15 պոմպերի շահագործման և պահպանման ծախսերը:

“Գետիկ” ՋՕԸ-ի մասով դիտողությունն ընդունվել է և ճշտվել է 2012 թվականի համար ծրագրավորված հողատարածքի չափը: Միաժամանակ Տեղեկանք N1-ում կատարվել են համապատասխան ճշգրտումներ:


ՀՀ ՏԿՆ ջրային տնտեսության պետական կոմիտեի նախագահ

Անդրանիկ Անդրեասյան







